
A.L. 421 tal-2020

ATT DWAR L-IPPJANAR TAL-IŻVILUPP
(KAP. 552)

Ordni tal-2020 li jemenda l-Ordni dwar in-Notifikazzjoni dwar 
Żvilupp

BIS-SAĦĦA tas-setgħat mogħtija bl-artikolu 55 tal-Att dwar l-
Ippjanar tal-Iżvilupp, il-Kunsill Eżekuttiv bl-approvazzjoni tal-
Ministru għall-Ambjent, Tibdil fil-Klima u l-Ippjanar, għamel dan l-
ordni li ġej:-

Titolu.

L.S. 552. 08.

1. It-titolu ta’ dan l-ordni hu l-Ordni tal-2020 li jemenda l-
Ordni dwar in-Notifikazzjoni dwar Żvilupp u dan l-ordni għandu
jinqara u jinftiehem ħaġa waħda mal-Ordni dwar in-Notifikazzjoni
dwar Żvilupp, hawn iżjed ’il quddiem imsejjaħ "l-ordni prinċipali".

 Tifsir.2. F’dan l-ordni, kemm-il darba r-rabta tal-kliem ma teħtieġx
xort’oħra, il-kliem u l-espressjonijiet imfissra fl-ordni prinċipali
għandu jkollhom l-istess tifsira kif mogħtija lilhom fl-ordni prinċipali.

Jemenda l-
Iskeda I li tinsab 
mal-ordni 
prinċipali.

3. Minnufih wara l-klassi 22 tal-Iskeda I li tinsab mal-ordni
prinċipali għandha tiżdied il-klassi ġdida li ġejja: 

"Klassi 23 Żvilupp mid-Dipartiment tal-Protezzjoni Ċivili

(a) Żvilupp magħmul mid-Dipartiment tal-Protezzjoni
Ċivili fuq art taħt il-kontroll operattiv tal-istess Dipartiment tal-
Protezzjoni Ċivili, sakemm:

(i) fejn l-iżvilupp hu f’żoni mħarsa jew proprjetà
skedata, jew kontigwu ma’ żoni mħarsa jew proprjetà
skedata, għandu jkun soġġett għal permess bil-quddiem tas-
Sovrintendenza tal-Wirt Kulturali u tal-Awtorità għall-
Ambjent u r-Riżorsi f’każ ta’ żvilupp f’żoni dikjarati bħala
protetti skont l-Att dwar il-Protezzjoni tal-Ambjent, jew
kontigwu ma’ żoni dikjarati bħala protetti skont l-Att dwar
il-Protezzjoni tal-Ambjent, u f’każ ta’ żvilupp f’żoni barra
miż-Żona tal-Iżvilupp, jew kontigwu ma’ żoni barra miż-
Żona tal-Iżvilupp;

(ii) l-iżvilupp hu rakkomandat mill-Ministru
responsabbli mid-Dipartiment tal-Protezzjoni Ċivili.

(b) L-iżvilupp taħt din il-Klassi huwa soġġett għall-

proċedura ta’ notifika kif stabbilit fl-artikolu 5(1) u (3). Iżda ma
jkunx hemm bżonn tal-proċedura tan-notifika fejn fl-opinjoni
tal-Ministru responsabbli mid-Dipartiment tal-Protezzjoni Ċivili,
l-iżvilupp hu urġenti minħabba raġunijiet ta’ sigurtà nazzjonali u
l-Awtorità, is-Sovrintendenza tal-Wirt Kulturali u l-Awtorità
għall-Ambjent u r-Riżorsi ikunu informati dwar dan.".

